
МЕДИЦИНА, ПЕДАГОГИКА И ТЕХНОЛОГИЯ: 

 ТЕОРИЯ И ПРАКТИКА 

Researchbib Impact factor: 11.79/2023 

SJIF 2024 = 5.444  

Том 2, Выпуск 3, 31 Март 

 

186 

https://universalpublishings.com 

MUSIQA  DARSLARIDA  O‘QUVCHILARNI  MILLIY  MAQOM 

SAN’ATI  BILAN  TANISHTIRISH 

 

Buxoro davlat universiteti “San’atshunoslik” fakulteti Musiqa ijrochiligi va 

madaniyat kafedrasi oqituvchisi 

Karimov Mansur Muxammedovich 

 

Annotatsiya: maqolada   umumiy o‘rta ta’lim maktabi musiqa darslarida 

o‘quvchilarni maqom san’ati bilan tanishtirishning ahamiyati, o‘qituvchining 

mahorati, maqom san’ati namunalariga qiziqtirishning usul va vositalari haqida 

mulohazalar yuritiladi. 

Kalit so‘zlar: maqom, Shashmaqom, an’anaviy ijro, xalq musiqasi, ijro 

san’ati, ashula va cholg‘u bo‘limlari, musiqa madaniyati, kasbiy musiqa, estetik 

tarbiya, musiqiy did  

 

Ma’lumki, maqom sanati milliy ma’naviy meros sifatida o‘zining ko‘p asrlik 

tarixiga ega. Mutaxassislarning fikriga ko‘ra, maqom kuylarining ibtidoiy shakllari 

eramizdan avvalgi uzoq davrlar musiqa madaniyatiga  borib taqaladi. Bunda xalq 

musiqasining kuy – ohang va ritm usul bobida erishgan natijalari murakkab maqom 

sanatining shakllanishiga tasir ko‘rsatganligi etirof qilinadi. 

Yoshlarni milliy musiqa san’atiga qiziqtirish, musiqiy merosimiz  bilan 

tanishtirish, san’at va madaniyat sohasi mutaxassislarining kasbiy mahoratini 

oshirishda O‘zbekiston Respublikasi Prezidentining 2017-yil  17-noyabrda “O‘zbek 

milliy maqom san’atini yanada rivojlantirish  chora-tadbirlari to‘g‘risida”gi qarori 

muhim ahamiyat ega. Unda  xalqimiz madaniy merosining ajralmas qismi bo‘lgan 

milliy maqom  san’ati o‘zining qadimiy tarixi, teran falsafiy ildizlari, betakror badiiy  

uslubi va boy ijodiy an’analari bilan ma’naviy hayotimizda muhim o‘rin 

egallayotganligi ta’kidlab o‘tildi. Qarorda o‘zbek milliy maqom  san’ati 

markazining asosiy vazifalari etib quyidagilar belgilandi:  jumladan, xalqimiz, 

xususan, yosh avlodni maqom san’ati bilan keng  tanishtirish orqali ularda milliy 

o‘zlikni anglash tuyg‘usi, yuksak  badiiy-estetik did va tafakkurni kamol toptirish, 

ta’lim muassasalariga  mohir maqomchi san’atkorlarni biriktirish va shu asosda 

“Ustoz-shogird” maktablarini tashkil etish vazifasi topshirildi [1].  

Maqom  atamasi  asli arabcha bulib, kup ma’noli shu jumladan, ”o‘rin”, “joy” 

tushunchalarini  ifodalaydi. I.Rajabiyning ta’rificha: “ Cholg‘u asboblarida tovush 

hosil etadigan joy, ya’ni parda ma’nosida ekanligi, maqom- bu ma’lum pardalar  

uyushmasi va uning asosida yaratilgan cholgu, kuy va ashulalar majmui bo‘lib, 

hozirda O‘zbekistonda makomlaprning uch turi mavjud bulib bular kuyidagilarga 

bo‘linadi 

1  Shashmakom  yoki Buxoro Shashmakomi 

2 Xorazm makomlari yoki Xorazm Shashmakomi 

 3  Fargona-Toshkent makom  yullari: 

Ma’lumki, Buxoro xalqi qadim – qadimdan musika san’atiga yakin bulib 

kelgan. Bu zaminda dunyoni larzaga keltirgan “Buxoro Shashmakomi” ning 

yaratilishi xam  voxa axolisi musiqiy axvolidan yorkin dalolat beradi. Buning 

ajablanadigan joyi yuk. Buxoro asrlar davomida ilm, fan, ma’rifat, madaniyat 

markazi bo‘lib kelgan. 

Binobarin, “Buxoro  Shashmakomi” ulkan san’atkorlar tomonidan Buxoroda 

yaratilishi kerak va bu tabiiy edi  Shunday qilib,. Buxoro makomlari  XU111-asr 

urtalarida kelib,saroy madaniyatiada ya’ni kasbiy musikachilar va musikashunoslar 

tolmonidan olti  makomdan iborat majmua sifatida tasnif etildi: Buzruk – manosi 

“katta”, “buyuk”.,Rost – manosi “to‘g‘ri”, “chin”, “haqiqiy”, “Navo” – manosi 

“kuy”, “mungli kuy”, Dugoh – manosi “ikki o‘rin”, “ikki joy”, Segoh – manosi “uch 

o‘rin”, “uch joy”, “uch parda”, Iroq – manosi shu nomli arab mamlakatiga nisbat 

berilgan. 

Shashmakom ikki yirik bo‘limdan Mushkulot va Nasr dan iborat bulib, 

Mushkulot kismi  5 ga bulinadi: 

1. .Tasnif – tasniflangan,ijod etilgan makammal asar; 

2. Tarje’-   kaytarik,takrorlash,nakarot 

3.  Gardun  - falak gardishi,kismat 

4. Muxammas –beshlik 

5. Sakil – vazmin,ogir 

 Shashmaqom XVIII asr o‘rtalarida Buxoroda kasbiy musiqachilar va 

musiqashunos olimlari tomonidan olti maqomdan iborat turkum tarzida ifoda etilgan 

edi. Shashmaqom eng avvalo oltita mukammal pardalar va uyushmasini anglatib,  

cholg‘u, kuy va aytim (ashula) turkumlari esa ana shu mukammal pardalarning 

malum doira usullari bilan mushtarakligi natijasida  tarkib  topgan.  

Tarixdan ma’lumki, kasbiy musiqaning shakllanishi  dastlab “Saroy 

madaniyati ”  bilan boglik.  Chunki,  ilk  davrlarda xalq orasidan yetishib chiqqan  

istedodli  musiqachilar  xon, amirlik  saroylarida yoxud amaldorlar xonadonida  

musiqachi bo‘lib xizmat qilish uchun jalb etilgan. Xuddi shunday vaziyat va  shart  

sharoitlar kasbiy musiqaning yuzaga kelishiga  imkoniyat yaratgan. Bu esa 

o‘tmishda   maqom sanati bilan asosan kasbiy musiqachilar bastakor, sozanda, 

xonandalar maxsus shug‘ullanib hayot kechirganliklari, maqomlar  esa kasbiy 

musiqaning eng salmoqli va shuning barobarida eng murakkab qismini tashkil 

etishini anglatadi. 

Shashmaqomda har bir maqom– cholg‘u va aytim yo‘llari (turkumlari)dan 

iborat bo‘lib, ularni “ustoz - shogird” ananaviy maktabida  sabok olgan malakali 

kasbiy cholg‘uchi  xamda  hofizlargina ijro eta oladi. 

 Maqomlar asosan og‘zaki, ananaviy  tarzda,  ustozdan  shogirdga o‘tib, 

yashab keldi.  Shogirdlar o‘z ustozlari ijrosidagi maqom namunalarini xotiralariga  

saklab, amaliy ijrolar jarayonida o‘rganib kelganlar,  ularni ijodiy  o‘zlashtirganlar  

Tug‘ri, uz davrida  Sharq olimlari tomonidan o‘ziga xos  musiqiy  nota yozuvi 

yo‘llari ixtiro etilgan, birok, ular amaliyotda keng joriy  bo‘lmaganligi bois,  XX asr  

boshlarida makomlarni besh chiziqli nota tizimi asosida yozib  olish ishlari  muxim  

ahamiyat kasb etdi  va  bu ish bir necha bor amalga oshirildi. 

1924-yilda A.Fitrat  tashabbusi bilan   Ota Jalol Nosir, Ota G‘iyos 

Abdug‘0anilar  etnograf  Viktor Uspenskiy bilan  hamkorlikda “Buxoro 

Shashmaqomi”ni ilk bor notaga  muhrlab, uni Moskvada nashr ettirishdi. Albatta, 

unda ba’zi juz’iy kamchiliklar xam bo‘lgan. Masalan, uning Nasr bo‘limidagi 

she’riy  matnlari qoldirilib ketilgan. Ba’zi ma’lumotlarga qaraganda mazkur 

sho‘balarning matni o‘sha davr mafkurasiga to‘g‘ri kelmasligi tufayli ulardan 

foydalanilmagan. Shunisi ahamiyatliki, Ota Jalol  “Buzruk”,  “Rost”, “Navo”,  

“Dugoh”,  “Segoh” va “Iroq” dan iborat olti  maqomning Nasr va Mushkulot 

qismlarini notaga ko‘chirar ekan,  u har bir sho‘baning  usul  va ohang tuzilishini  

nuqsonsiz  ijro  etishga erishadi. Ota Jalolning istedodi va mustahkam xotirasiga tan 

bergan V.Uspenskiy: “Ota  Jalol keksa bo‘lishiga qaramay uning baland va yoqimli 

ovozi, o‘tkir xotirasi saqlanib qolgan edi. Bu hofiz barcha Shashmaqom 

sho‘balarining kuy va sherlari bilan bir qatorda 18 turdan iborat maqom usullarini 

o‘z yodida chuqur saqlab qolgan sanatkordir”, – deb takidlab o‘tgan edi.  

Akademik Yunus Rajabiy  ulkan ma’naviy xazina bulmish“Shashmakom 

“turkumini va  “Fargona – Toshkent” makom yullarini nota yozuvlariga olishga 

muyassar bo‘ldi.  Olti maqom tizimini ikki bor – XX - asrning 50- yillari  va 60-70- 

yillari davomida nota yozuvlarida bosmadan chiqardi. Milliy musiqamizni yig‘ib  

jamuljam kilib  nashr ettirgan  alloma “Men o‘zimizning o‘zbek xalq  ohanglaridan  

hech  qaysi millat oxanglarini ustun qo‘ya olmayman”, - deya  ma’naviy 

merosimizning qadr – qimmatini yuksak  e’tirof etgan.  

San’atkor ustoz Boboqul Fayzullayev o‘zining hamnafas do‘stlari Shohnazar 

Sohibov va Fazliddin Shahobovlar bilan hamkorlikda 1950 – yillarda  

Shashmaqomni 5 jildlik kitob qilib notalashtirib uni professor V.Belyayev tahriri 

ostida  Moskvada nashr ettirdi. Bu nusxa 1924-yilda professor V.Uspenskiy 

tomonidan Buxoroda notalashtirilgan nashriga nisbatan  ancha  to‘ldirilgan   va 

takomillashtirilgan   hisoblanadi.  

Xullas,  “Buxoro Shashmakomi” ning  nota  yozuviga olinishi yurtimiz  

musika madaniyati  tarixida muxim vokea  sifatida muhrlanib  xalqimizni o‘lmas 

ma’naviy boyligiga aylandi va  kelajak avlod o‘rganishi, o‘zlashtirishi  uchun  meros 

bo‘lib  qoldi.  Xalqimizning istiqlolga erishishi munosabati bilan  azaliy 

kadriyatlarimizni tiklash, o‘z tariximizni, milliy urf-odatlarimiz va an’analarimizni, 

ma’naviy va shu jumladan, badiiy merosimizni atroflicha o‘rganish hamda undan 

baxramand bo‘lish  imkoniyati vujudga keldi. 

